
        
            
                
            
        

    
	Д. Цэдэв

	 

	ХӨХӨӨНИЙ ДУУЛЬ

	 

	“Монголын зохиолчдын эвлэл”, “УЛСЫН ХЭВЛЭЛИЙН ГАЗАР” 1983 онд Улаанбаатар хотноо эрхлэн хэвлүүлсэн “Д. Цэдэв : Тавын даваа (Өгүүллэг, зураглал, тууж, хөрөг)” номоос

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ХӨХӨӨНИЙ ДУУЛЬ

	Их хөвчийн гүнд унанги шигүү мөчир түүн цуглуулж явтал өмнө маань нэгэн зулзаган мод анхаарал татав. Хөвчийн сая живаа моддын нэгэн болсон тэрхүү зулзага, нарны гэрлийн өгөөж хур борооны дусал хүсэх мэт, чимэг навчаа мулталж гээсэн гишүүн мөчрөө хөх тэнгэрт өргөжээ. Үүний нэгэн салаан дээр бяцхан хөхөө хүзүүгээ нугалан үүнэж, өд сөдөө салхинаа сэргээнэм билээ. Хөхөө шувуухай, нүдээ шил шиг гялалзуулан эргэн тойрны хөрс хөвд, аваргуу модны мэсэн шовх үзүүр, мөнх хөх тэнгэрт цөн түрэх мэт хөвөлзөн нүүх орог саарал үүлс... эл бүхэнд харц тусгажээ.

	«Урин цаг хөхөөн дуугаар эхэлдэг гэлцдэггүй сэн бил үү» гэж бодон ажиглаж зогстол зулзаган модны тэрхэн салаанаа погвойх хөхөө шувуухай ГҮГ-ГҮ-ГҮГ- ГҮ хэмээн дуугарав. Эл хөхөөний дуун модноос модонд дамжин цуурайллаа. Бяцхан горхи бэлийг зорин жирэлзэнхэн урсана. Ивээл ихт наран илч гэрлээ харамгүй өгнө. Ахуй байгаль амилан сэргэх мэт боллоо. Энэхүү хөвчид эсэргэн жилдээ хадаагүй хөхөөний уян донгодлыг сонссон миний нүд цасан дундаас цэцэг үзсэн мэт сэргэж, эгэл биед тэнхэл нэмэх шиг болов.

	Хаврын тэнгэрийн ааш араншин ямар билээ дээ. Төдхөн л мандмал нарны наагуур үүлэн хөшиг хааж тэнгэр булингартан харанхуйлж салхи хүчтэй салхилав. «Хөөрхий хөхөө яана даа» гэж зүрх алдан, болдог сон бол халуун өвөртөө авах сан гэж халаглав. Гэтэл нэгэнтээ дуугарсан хөхөө шувуухайн амыг хэдийнээ хүйтэн жавар дэлсжээ. Дахиад түүний донгодож чадах эсэхийг хэн ч үл мэднэ. Чингэвч бэлийг нэгэнт зорьсон горхи хэв янзаар жирэлзэнхэн урссаар маргаашийн өглөөтэй золгоход үүлс ярагдан бутрав. Урьд урьдаас улам саруул тунгалаг болоход урин цаг эхэлснийг зарлан хөвчийн гүндээ анхалж дуугарсан хөхөөний тасалдсан ая дууллыг залганхан түрж зүр гур шивээлсэн зүүн энгэрт ч гүг-гү-гүг-гу, буга хандгай дүүлсэн баруун өвөрт ч гүг-гү-гүг-гү...

	Хөвч даяарын дөрвөн зүг найман зовхист хөхөө шувуухайнууд донгодонхон, модноос модонд дамжин дамжсаар.

	Түрүүлэн дуугарч, урианы үүдийг нээсэн хөхөөний дууллыг энд тэндгүй залган түрэгч шувуудын ая эгшиг зохицонгуй донгодолтод сэтгэл минь баясан тэнийж, их хөвчийн гүнд мөчир гишүү түүж цуглуулан хөл хөнгөхөн алхалж билээ л.

	Уг номыг “Болор дуран” шалгуураар шүүсэн болно. 

1983 оны хэвлэгдсэн “Д. Цэдэв: ТАВЫН ДАВАА” номын ГАРЧИГ

	 

	ХҮЛГИЙН ТООС

	Хөндий тоосорч байна

	Цагаан сар

	Уурга

	Уяачин

	Өдрийн од

	Наадмын зам

	Дангийн даавуу майхан

	Нүүдлийн шувуу

	Сэтгэл

	Хэлэн улаан дөл

	Нүдэнд орсон тоос

	Ойн цагдаа

	Шөнийн гал

	Тосгоны гэрэл

	Багш

	Гүүр

	Унага

	Цэрэг эрийн дууль

	Эмээ

	Худгийн дэргэд

	Айргийн амт

	Илч

	Өлгийн дуу

	Хотын зах

	Мөс

	Үнэг

	«баян бүрд»

	Бугат уулын дууль

	Түгшил, баясал

	 

	ХАВРЫН ЦАС

	Хүлгийн дөрөө

	Уртын дуу

	Эрүү цагаан болжмор

	Хайнаг

	Хөхөөний дууль

	Гацуур

	Улиас

	Хаврын цас

	Хуучрын аялгуу

	Бичээсний дууль

	Жинст

	 

	ТАЙЗ ЭРГЭЖ БАЙНА

	Улаан хамбан зодогт буюу тавын даваа

	Талд нүдэлсэн агь

	Тайз эргэж байна

	 

	АЯНЫ ХАРГУЙ

	Чингиз-ага

	Бакугийн гал

	Үзэг нэгтний чуулгаас хийсэн тэмдэглэл

	Кавказ

	Элсэн уулын үдэш

	Эрин цагийн алтан гургалдай

	Их далайн цагаан цахлай

	«Ла лута континуа а виториа

	«Би-асаж байгаа галын амьсгал»

	Түүний зохиол-«гайхамшигт монгол»

	Цэцгийн таван дэлбэ

1983 оны хэвлэгдсэн “Д. Цэдэв: ТАВЫН ДАВАА” номын Хэвлэн нийтлэлийн мэдээлэл

